
UN ACT PRIVITOR LA MANASTIREA PLUMBUITA.

Intre hartiile Companiei Grecilor din Bragov e
§i urmdtorul privitor la manastirea Plumbuita langa
Bucuresti (pe la 1770):

Reversales.

Tenore quarum nos infrascripti pro parocho
nostro graeco ritus non uniti Nicodimo Georgio
monacho e vicina Valachia Transalpina, signanter
e monasterio Plumbuita in Bukuresty, eo fine ut
penes ecclesiam in civitate coronensi errectam ac
S. Sanctae Trinitati dicatam parochum nobis agat,
cum permissu altissimarum ordinationum horsum
adducto legalem inter nosmet ipsos cautionem
super eo adsumimus, quod nimirum mentionatus
parochus relate ad honestatem, humanitatem et
mores statui ecclesiastico convenientes omnimode
bono exemplo praeundo, pacate nullo non tem~
pore semet comportabit ac debitam humanitatem
erga singulos non minus ac universos cives ac
incolas prae se feret. Relata vero ad statum pu~
blicum communemque provinciae pacem ac tran~

quillitatem, quod nos eundem memoratum pa~
rochum sub ea superdirectione, regulatione ac
vigilantia servaturi simus, ut quidpiam contra
praemissa molliendi aut in effectum deducendi,
aut vero fidelitatis iuramentum, vi cuius antefatus
parochus principi, patriae et in spiritualibus epis~
copo semet obstrinxit, ut et iuramentum perpe~
tuae in principatu permansionis, iuxta tenorem b.
aulici decreti de 5~a 7bris a. c. emanati ac medio
Excelsi R. Gubernii de 1-a mensis et anni currentis
noque 8382 ordinum notificati, depositum, vio~
landi nulla ei praebeatur occasio, verum ut is
praeter privatas, consultas, antiquas et inveteratas
penes dictam ecclesiam nostram functiones Celsis~
simae Suae Maiestatis ordinationibus conformet et,
illis non repugnantes, ad nulla alia publicum statum
ac provinciam concernentia obiecta, sed ad lo~
calis iurisdictionis dispositiones se immisceat aut
occasio semet immiscendi eatenus aliquid molli~
endi ac in effectum deducendi ei praebeatur.
Datum —. N. IORGA.

